Қазақстан Республикасы Парламенті Мәжілісінің депутаты    Қ.Ержанның Қазақстан Республикасы Премьер-Министрінің орынбасары Е.А. Досаевқа  депутаттық сауалы
Құрметті Ерболат Асқарбекұлы!
Жұмысқа орналасу мәселесі, жастардың еңбек нарығындағы кәсіби бәсекелестікке қабілеттілігін жетілдіру және қолдау Қазақстан Республикасының мемлекеттік саясатының аса өзекті және стратегиялық басымдықтарының бірі. Ұлттық экономикада бәсекеге қабілетті жастарды қалыптастырудың негізін салушы фактор болып оның еңбек нарығының сұранысқа ие және жоғары біліктілігі болуы саналады. Еңбек нарығы әлеуметтік саланың базалық элементі сияқты, халықты жұмыспен қамтудың тиімді механизмі ретінде жұмыссыздықпен күресуге бағытталған.
Қазақстан Республикасының Президенті Нұрсұлтан Әбішұлы Назарбаев өзінің "Қазақстанды әлеуметтік жаңғырту: «Жалпыға ортақ еңбек қоғамына қарай жиырма қадам» атты мақаласында : «Қосарлы кәсіби білім беруді жетілдіру қажет. Көптеген мамандықтардағы кадр жетіспеушілігі кедергілерін жеңіп өтуге мүмкіндік беретін, қолданбалы біліктілік орталықтары керек» деп атап өтті.
Қазақстандағы бәсекелестіктің күшеюімен және халықаралық интеграцияның дамуы жағдайында, сондай-ақ басқа да шет елдердегідей, жастарды жұмыспен қамту мәселелері өршіп келеді. Елімізде жалпы 
824 колледж бар, олардың 477 мемлекеттік және 347 жеке. Оның ішінде ауылдық колледждер 175.

Қазақстан Республикасы Білім және ғылым министрінің 2016 жылғы 
29 қаңтардағы № 122 бұйрығымен бекітілген қағидаға сәйкес, мемлекеттік білім беру тапсырысын еңбек нарығының қажеттіліктерін ескере отырып орналастыру қажет. Мәжіліс депутаттарымен кәсіптік-техникалық дайындыққа байланысты бұл бірнеше рет көтеріліп, айтылып кеткен сұрақ. Мемлекеттік білім тапсырысы бойынша дайындалып жүрген мамандықтарға бүгінгі таңда сұраныс қандай? 
Алайда, 2016-2017 оқу жылындағы есепті кезеңде меншік нысаны бойынша мамандықтар бөлігіндегі техникалық және кәсіптік білім беру ұйымдарындағы контингент туралы ақпаратқа сәйкес мемлекеттік тапсырыс арқылы оқытылған көптеген мамандар бүгінгі таңда сұранымсыз болып, сондай-ақ тіпті жұмысқа орналаспаған болып қалды.

Көптеген мамандықтар зерттелмеген және талданбаған болып отыр. Республика бойынша, мысалға, Тамақтандыруды ұйымдастыру-0508000 біліктілігі «Аспазшы» мамандығы бойынша биылғы жылы 3876 маманды дайындап шығару жоспарлануда, олардың 3466 мемлекеттік тапсырыс бойынша.

Ал, «фермер шаруашылығы» -1504000 Аспазшы мамандығы бойынша биылғы жылы 941 маман, оның ішінде мемлекеттік тапсырыс бойынша 
895 маман дайындап шығарылады.

Алайда, бүгінгі таңда жоғарыда айтылып кеткен аспазшы мамандығы бойынша оқып жатқан 941 студентті мысалға алып, Агрономдарды 
(163 орын), фермерді (220 орын), зоотехник маманды (40 орын) дайындауға мемлекеттік тапсырыстың  санын қосқанда, онда оның саны аспазшыдан көп болмай тұр.
«Мұнай мен газ ұңғымаларын бұрғылау және бұрғылау жұмыстарының технологиясы» мамандығын даярлау бойынша, 25 маманды даярлау жоспарланып отыр. Бұл мамандыққа сұраныс, мұқтаждық пайда болған жағдайда бұрғылау жұмыстары бойынша технолог мамандарды алу мүмкін болатын, уран өндіретін Созақ ауданынан емес, Шымкент қ. Әкімшілігінен түсіп отыр.
Анықтама үшін: 2017-2018 оқу жылына техникалық және кәсіптік, орта білімнен кейінгі білімі бар мамандарды даярлауға арналған мемлекеттік білім беру тапсырысын бекіту туралы : Оңтүстiк Қазақстан облыстық әкiмдiгiнiң 2017 жылғы 11 тамыздағы № 215 қаулысы.
Уәкілетті және жергілікті атқарушы органдарға бюджеттік қаражатты тиімді пайдалану мақсатында мемлекеттік тапсырысты қалыптастыру кезінде аймақтың даму үрдісін, мамандықтарға деген сұранысты талдап, ескеру қажет.
Осыған байланысты, мемлекеттік білім тапсырыс негізінде оқыған, колледж түлектерінің мамандық бойынша жұмысқа орналасқандардың санына әрқашан мониторинг жүргізуді және әр аймаққа тиесілі, нарық субъектілерінің салаларындағы мамандар сұранысын шынайы негізде мамандықтарға деген сұранымды анықтауыңызды сұраймын. 

Егер сұраныс бар болса, жұмысқа орналастыруға септік тигізу керек, жұмыссыздықпен күресіп және кадр тапшылық жерге олармен қамтамасыз етуге әдісті жүйелі түрде іздеу, сондай-ақ  мамандықтардың беделін, келешегін дамыту қажет деп есептеймін. Сұранысқа сай дайындалмаған мамандық болғаннан кейін ертеңгі күні олардың жұмысқа орналасуы қиынға соғып, жұмыссыздыққа әкеп соқтырады және мемлекет қаржысын мардымсыз жұмсауға әкеледі.
Жоғарыда айтылғандардың негізінде, кадр әлеуетін жоғарылатуға және қажетті мамандардың азаюын болдырмау, сондай-ақ бюджеттік қаражатты тиімді пайдалану мақсатында, Сізді құзыретті мемлекеттік органдарға осы мәселені ерекше маңыздылықпен қарастыруды және тиісті шара қолдануды тапсыруыңызды сұраймын.

